
IQTISODIYOTI RIVOJLANGAN DAVLATLARDA 

Annotatsiya: Ushbu maqolada barqaror rivojlanishda inson kapitalining tutgan o‘rni va uning boshqa kapital shakllari bilan 
o‘zaro aloqasi tahlil qilingan. Moliyaviy, tabiiy, ishlab chiqarish, ijtimoiy va inson kapitali barqarorlikni ta’minlovchi asosiy 
tarkibiy qismlar sifatida ko‘rib chiqiladi. Tadqiqot natijalari shuni ko‘rsatadiki, inson kapitaliga yo‘naltirilgan investitsiyalar 
ta’lim va sog‘liqni saqlash tizimlari orqali iqtisodiy o‘sishni jadallashtiradi, qashshoqlikni kamaytiradi va ijtimoiy farovonlikni 
oshiradi. Shuningdek, inson kapitalining tabiiy resurslardan foydalanish samaradorligi, ekologik muammolarni hal 
qilishdagi roli va jismoniy kapital bilan sinergiyasi tahlil etiladi. Maqolada ayollar ta’limiga investitsiyalarning yuqori 
darajadagi ijtimoiy va iqtisodiy samarasi, yuqori malakali kadrlar migratsiyasining salbiy oqibatlari ham yoritilgan. Natijada, 
inson kapitali barqaror rivojlanishning hal qiluvchi omili sifatida baholanadi.

Kalit so‘zlar: Inson kapitali, barqaror rivojlanish, tabiiy kapital, ijtimoiy kapital, jismoniy kapital, ta’lim va sog‘liqni saqlash, 
innovatsion iqtisodiyot, migratsiya.
Abstract: This article analyzes the role of human capital in sustainable development and its relationship with other forms 
of capital. Financial, natural, productive, social and human capital are considered as the main components that ensure 
sustainability. The results of the study show that investments in human capital accelerate economic growth, reduce 
poverty and increase social well-being through education and health systems. The efficiency of human capital in using 
natural resources, its role in solving environmental problems and its synergy with physical capital are also analyzed. 
The article also highlights the high social and economic impact of investments in women's education, the negative 
consequences of the migration of highly qualified personnel. As a result, human capital is assessed as a decisive factor 
in sustainable development.

Keywords: Human capital, sustainable development, natural capital, social capital, physical capital, education and health, 
innovative economy, migration.
Аннотация: В данной статье анализируется роль человеческого капитала в устойчивом развитии и его 
взаимосвязь с другими формами капитала. Финансовый, природный, производственный, социальный и 
человеческий капитал рассматриваются как основные компоненты, обеспечивающие устойчивость. Результаты 
исследования показывают, что инвестиции в человеческий капитал ускоряют экономический рост, сокращают 
бедность и повышают социальное благополучие посредством систем образования и здравоохранения. Также 
анализируются эффективность использования природных ресурсов человеческим капиталом, его роль в 
решении экологических проблем и его синергия с физическим капиталом. В статье также подчеркивается 
высокая социально-экономическая эффективность инвестиций в образование женщин, негативные последствия 
миграции высококвалифицированных кадров. В результате человеческий капитал оценивается как решающий 
фактор устойчивого развития.

Ключевые слова: Человеческий капитал, устойчивое развитие, природный капитал, социальный капитал, 
физический капитал, образование и здравоохранение, инновационная экономика, миграция.

K I R I S H
Inson kapitali zamonaviy iqtisodiy va ijtimoiy rivojlanishda hal qiluvchi omil sifatida qaraladi. Davlatlarning 

uzoq muddatli taraqqiyoti ko‘p jihatdan inson kapitaliga qaratiladigan investitsiyalarning hajmi va sifatiga 
bog‘liq. Xususan, ta’lim, sog‘liqni saqlash, ilm-fan va innovatsion texnologiyalarga yo‘naltirilgan sarmoyalar 
iqtisodiy barqarorlik, raqobatbardoshlik va ijtimoiy farovonlikni ta’minlashda muhim rol o‘ynaydi.

Rivojlangan mamlakatlar inson kapitalini rivojlantirishda turli strategiyalarni qo‘llaydilar. Skandinaviya 
davlatlari keng qamrovli davlat dasturlariga tayansa, AQSh va Buyuk Britaniya xususiy sektor ishtirokini 
rag‘batlantirish orqali samaraga erishmoqda. Janubiy Koreya va Singapur esa innovatsion texnologiyalar 
hamda ilg‘or ta’lim tizimlariga ustuvorlik berib, tezkor rivojlanishga erishgan. Ushbu tajribalar O‘zbekiston 
uchun samarali model sifatida o‘rganilishi mumkin.

Mamlakatimiz uchun ham inson kapitalini rivojlantirishda ilg‘or xorijiy tajribani o‘rganish dolzarbdir. Ayniqsa, 
Singapur modeli ta’lim va sog‘liqni saqlash sohalariga izchil va maqsadli sarmoyalar kiritish orqali qisqa 
vaqt ichida yuqori natijalarga erishish mumkinligini ko‘rsatadi. Shu bois, O‘zbekiston uchun inson kapitaliga 
qaratilgan davlat siyosatini samarali amalga oshirish kelajakdagi iqtisodiy o‘sish va barqaror rivojlanishning 
kafolatli yo‘li hisoblanadi.

M A V Z U G A  O I D  A D A B I Y O T L A R  S H A R H I
Inson kapitali hamda uni rivojlantirishda investitsiyalarning zaruriyati, inson kapitalini rivojlantirish orqali 

ishsizlikni kamaytirish, mamlakat iqtisodiyotini rivojlantirish ko‘plab iqtisodochilar tomonidan ilmiy tadqiqot 
mavzusi sifatida o‘rganilgan bo‘lib mazkur tadqiqotlar muhim ilmiy yondashuvlarga egadir.

S.Fisher, R. Dornbush, K. Shmalenzi inson kapitali “insonda oʻz aksini topgan daromad olib kelish 
oʻlchovidir” deb taʼriflashadi [1]. Nazariyada keltirilgan fikr natijasida shuni xulosa qilsak, inson kapitali egasi 
doimiy aktiv manba sifatida xizmat qiladi. 

S.А.Kurganskiy taʼrifni ifodalanishini biroz oʻzgartirib: “inson kapitali inson tomonidan toʻplangan va 
investitsiya natijasida shakllangan qobiliyat va sifatlar oʻlchovidir, ulardan maqsadli foydalanish mehnat 
samaradorligini va daromadni oshishiga olib keladi” [2] - deydi. Demak, keltirilgan taklifdan xulosa qilsak, 
samaradorlikka erishish hamda daromadni oshirishda inson kapitalidan maqsadli foydalanish orqali yuqori 
unumdorlik beradi. 

I.V.Ilinskiy inson kapitali taʼlim kapitali, sogʼliq kapitali va madaniyat kapitalida iborat deb hisoblaydi [3]. 
Iqtisodchi olim inson kapitalini asosiy elementlarini o‘zining qarashlarida aniq tavsiflab berdi. 

Innovatsiya va bilimga asoslangan iqtisodiy rivojlanish nazariyasi 1926-yilda Yozef Alois Shumpeter 
tomonidan ishlab chiqilgan edi. U oʻzining “Iqtisodiy rivojlanish nazariyasi” nomli asarida “iqtisodiy oʻsish” 
va “iqtisodiyotning rivojlanishi” tushunchalarining chegarasini koʻrsatib berdi. Y.Shumpeter fikriga koʻra, 
iqtisodiyotning rivojlanishi – bu raqobatda ustunlikni va texnologik taraqqiyotni taʼminlovchi ilm-fan yutuqlarini 
amalga oshirishning maxsus tashkiliy shaklidir. Y.Shumpeter innovatsiyalarning asosiy subʼektlari deb zarur 
qobiliyat va bilimlarga ega boʻlgan tadbirkorlarni ataydi [4]. Aytish mumkinki, Y. Shumpeter oʻzining nazariyasida 
shunday gʻoyani mantiqan asosladiki, unga koʻra, iqtisodiy rivojlanish, asosini inson, xususan inson kapitali 
tashkil etadigan innovatsiya va novatorlik gʻoyalarisiz boʻlishi mumkin emas. 

T A D Q I Q O T  M E T A D O L O G I YA S I 
Ilmiy maqolada ishsizlik darajasini kamaytirishda inson kapitaliga investitsiyalarni jalb etish istiqbollari, 

markazlashgan va markazlashmagan investitsiyalar miqdorini tahlil qilish, tadqiqot natijalari asosida ilmiy 
xulosa va tavsiyalar ishlab chiqishda qiyoslash, deduksiya, induksiya, taqqoslama tahlil, statistik tahlil keng 
foydalaniladi.

T A H L I L  V A  N A T I J A L A R
Inson kapitali mamlakatning iqtisodiy hamda ijtimoiy taraqqiyotida asosiy hal qiluvchi omillardan biri 

sanaladi. Davlatlarning uzoq muddatli barqaror rivojlanishi ko‘p hollarda inson kapitaliga yo‘naltiriladigan 
investitsiyalarning miqdori va sifati bilan belgilanadi. Avvalo, ta’lim, sog‘liqni saqlash, ilmiy tadqiqotlar va 
innovatsion texnologiyalar sohalariga kiritilgan sarmoyalar milliy iqtisodiy barqarorlikni ta’minlash, ijtimoiy 
farovonlikni oshirish hamda jamiyatning raqobatbardoshligini kuchaytirishda hal qiluvchi rol o‘ynaydi.

Turli mamlakatlar inson kapitalini rivojlantirishda o‘ziga xos yondashuvlardan foydalanadi. Masalan, 
Skandinaviya davlatlari keng ko‘lamli davlat dasturlari orqali ta’lim va sog‘liqni saqlash sohalariga e’tibor 
qaratgan. AQSh va Buyuk Britaniyada esa bu jarayonda xususiy sektorning faol ishtiroki rag‘batlantiriladi. 
Sharqiy Osiyo davlatlaridan Janubiy Koreya va Singapur innovatsion texnologiyalarni rivojlantirish hamda ilg‘or 
ta’lim tizimlariga katta ustuvorlik berish orqali jadal taraqqiyotga erishgan. Bunday tajribalar O‘zbekiston uchun 
ham samarali model sifatida tatbiq etilishi mumkin.

Inson kapitaliga yo‘naltirilgan investitsiyalar hajmi va natijadorligi jamiyat taraqqiyotining asosiy 
mezonlaridan biri hisoblanadi. Nobel mukofoti sovrindori G. Bekker o‘z asarlarida ta’limga sarflanadigan 
mablag‘, vaqt va energiyani davlat, jamiyat va individlar uchun eng yuqori daromad keltiruvchi investitsiya 
sifatida izohlaydi. Jahon banki ma’lumotlariga ko‘ra, yuqori daromadli mamlakatlarda milliy boylikning deyarli 
70 foizi inson kapitali hissasiga to‘g‘ri keladi, o‘rta va past daromadli mamlakatlarda esa bu ko‘rsatkich 40 foiz 
atrofida [5]. Bu esa inson kapitali salohiyati ko‘plab mamlakatlarda to‘liq ishga solinmaganligini ko‘rsatadi va 
uni samarali yo‘naltirish global iqtisodiy rivojlanishda muhim ahamiyat kasb etadi.

Jahon banki tomonidan ishlab chiqilgan “Inson kapitali indeksi” bolalar salomatligi, ularning erta 
rivojlanishi, ta’lim sifati hamda kelajakdagi mehnat unumdorligini aks ettiruvchi ko‘rsatkichlarni o‘z ichiga oladi. 

Mazkur indeks mamlakatlarning iqtisodiy samaradorlik darajasini, raqobatbardoshligini va kelajak avlodning 
imkoniyatlarini baholashga xizmat qiladi. Shu sababli, sog‘liqni saqlash hamda ta’lim sohalariga investitsiyalarni 
ko‘paytirish barqaror iqtisodiy o‘sishning ustuvor shartlaridan biri sifatida qaraladi.

O‘zbekiston sharoitida inson kapitalini rivojlantirishda rivojlangan davlatlarning ilg‘or tajribalarini o‘rganish 
dolzarb ahamiyat kasb etadi. Ayniqsa, Singapur modeli ta’lim va sog‘liqni saqlash sohalariga izchil va maqsadli 
sarmoya kiritish orqali qisqa muddat ichida yuqori natijalarga erishish mumkinligini yaqqol isbotlagan. Shu 
bois mamlakatimizda inson kapitalini rivojlantirish bo‘yicha davlat siyosatini samarali amalga oshirish kelgusida 
iqtisodiy o‘sish va barqaror rivojlanishni ta’minlaydigan asosiy yo‘nalishlardan biri hisoblanadi.

1-jadval. Inson kapitali indeksi eng yuqori va quyi bo‘lgan mamlakatlar tahlili, (2022-yil)1

Jahon banki ishlab chiqqan “Inson kapitali indeksi” mamlakatlarda bolalarning hayotiy darajasi, erta 
rivojlanishi, ta’lim sifati va 18 yoshgacha erishilishi mumkin bo‘lgan bilimlarni jamlagan ko‘rsatkichlardan 
iborat. Mazkur indeks aholi iqtisodiy samaradorligini, raqobatbardoshligini va o‘z imkoniyatlarini to‘liq ro‘yobga 
chiqarish imkonini baholashda muhim ahamiyat kasb etadi. Shu nuqtai nazardan qaraganda, sog‘liqni saqlash 
va ta’lim sohalariga investitsiya kiritish barqaror iqtisodiy o‘sishning asosiy sharti sifatida qaraladi.

Hayotning ilk bosqichlarida – bolalarning birinchi 1000 kuni va undan keyin 21 yoshgacha bo‘lgan 7000 
kunda – ta’lim va salomatlikka qaratilgan sarmoyalar eng yuqori samarani beradi[6]. Hozirgi kunda global 
darajada sog‘liqni saqlash va ta’lim sohalariga yo‘naltirilayotgan mablag‘lar yetarli emas, ayrim hollarda esa 
ular noto‘g‘ri yo‘naltirilgan. Masalan, sog‘liqni saqlash investitsiyalarining asosiy qismi kichik yoshdagi bolalarga 
qaratilgan bo‘lsa, ta’lim sarmoyalari ko‘proq katta yoshdagi bolalarga yo‘naltiriladi. Aslida esa, o‘smirlar 
salomatligi va ta’lim sifati yaxshilansa, ularning kelgusida maktabni muvaffaqiyatli tugatishi va mehnat bozorida 
faol ishtirok etishi osonlashadi.

Shuningdek, maktabgacha ta’limga qaratilgan sarmoyalar bolalarda asosiy ko‘nikmalarni shakllantiradi, 
sog‘lig‘ini yaxshilaydi va ularning ta’lim tizimiga tayyor bo‘lishini ta’minlaydi. Bu esa kelajakda o‘smirlarning 
mehnat bozoriga moslashishini va jamiyatda faol o‘rin egallashini kafolatlaydi.

Inson kapitaliga investitsiyalar bolaning omon qolishi, erta rivojlanishi, maktab davridagi bilim olishi va 
o‘smirlik davrida yuqori daromad olish imkoniyatlarini kuchaytiradi. Shu sababli, sog‘liqni saqlash va ta’lim 
sohalarida aniq yo‘naltirilgan va samarali sarmoyalar talab qilinadi.

Jahon banki hisob-kitoblariga ko‘ra, Singapur va Gonkong inson kapitalini rivojlantirishda yetakchi 
mamlakatlar qatorida. Masalan, Singapur modeli ta’lim va sog‘liqni saqlash sohalariga izchil investitsiyalar 
kiritish orqali qisqa muddat ichida yuqori samaraga erishish mumkinligini isbotlagan. 1960-yillardan boshlab 
amalga oshirilgan davlat siyosatlari, dasturlar va jarayonlar ushbu mamlakatning boshqa iqtisodlardan oldinga 
siljishini ta’minladi.

Inson kapitali indeksi sog‘liq va ta’lim mezonlarini birlashtirgan holda yangi tug‘ilgan bolaning kelajakdagi 
mehnat unumdorligini baholash imkonini beradi. Masalan, ayrim mamlakatlarda tug‘ilgan bola o‘z salohiyatining 
atigi 29 foizini ro‘yobga chiqarishi mumkin, biroq kuchli ta’lim va sog‘liqni saqlash tizimiga ega mamlakatlarda 
bu ko‘rsatkich 88 foizgacha yetishi mumkin [7].

Singapur tajribasi shuni ko‘rsatadiki, ta’lim va sog‘liqni saqlash sohalariga izchil va samarali investitsiyalar 
kiritish inson kapitalini sezilarli darajada rivojlantiradi. Ushbu jarayonni muvaffaqiyatli amalga oshirishga yetti 
asosiy omil ta’sir ko‘rsatgan bo‘lib, ular Singapurning bugungi iqtisodiy yutuqlarini belgilab bergan.

1	  www.worldbank.com – Jahon Banki guruhining rasmiy vebsayti ma’lumotlari

1-rasm. Singapur inson kapitalini rivojlantirish strategiyasining elementlari

Inson kapitali mamlakat iqtisodiy va ijtimoiy rivojlanishining hal qiluvchi omillaridan biridir. Har qanday 
davlatning uzoq muddatli barqaror taraqqiyoti asosan inson kapitaliga yo‘naltiriladigan investitsiyalar miqdori 
va ularning samaradorligiga bog‘liq. Xususan, ta’lim, sog‘liqni saqlash, ilm-fan va innovatsion texnologiyalar 
sohalariga sarmoya kiritish iqtisodiy barqarorlikni mustahkamlash va jamiyat farovonligini oshirishning asosiy 
shartlaridan hisoblanadi.

Singapur tajribasi shuni ko‘rsatadiki, inson kapitaliga izchil va samarali investitsiya kiritish orqali jamiyatning 
salohiyatini yuqori darajada rivojlantirish mumkin. Bu jarayonni muvaffaqiyatli amalga oshirishga yetti asosiy 
omil sabab bo‘lgan bo‘lib, ular bugungi kunda Singapurning iqtisodiy yuksalishida asosiy rol o‘ynagan.

Inson kapitali zamonaviy iqtisodiy o‘sishning strategik omiliga aylangan bo‘lib, endi iqtisodiy resurslar 
ichida asosiy bo‘g‘in sifatida e’tirof etilmoqda. Singapur tajribasi bu jihatdan e’tiborga molik namuna bo‘lib, u 
tabiiy resurslarsiz taraqqiyotga erishishda inson salohiyatiga tayangan[8].

Singapur 1965-yilda mustaqillikka erishganidan so‘ng, mavjud tabiiy resurslarning yo‘qligi uni inson 
kapitaliga asoslangan strategiyaga majbur qildi [8]. Bosh vazir Li Kuan Yu boshchiligida “Inson – yagona 
resursimiz” tamoyili asosida quyidagilar amalga oshirildi:

- Maktabgacha ta’limdan boshlab bolalar sog‘ligi va bilimi kompleks yondashuv asosida ta’minlandi;
- O‘qituvchilar eng iqtidorli yoshlar orasidan saralab olinib, doimiy malaka oshirishga yo‘naltirildi;
- Sog‘liqni saqlash tizimi bolalar va yoshlar salomatligini ta’minlashga qaratilgan profilaktika va universal 

xizmatlarga asoslandi;
- Innovatsion va kognitiv kapitalning o‘sishiga alohida e’tibor qaratildi.
Singapur inson kapitalining rivojlanishini baholashda xalqaro tan olingan indikatorlar asosida ishlaydi:
Singapurda ishchilarning kognitiv salohiyati (masalan, test ballari, moslashuvchanlik, kreativ fikrlash) 

asosida davlat strategik rejalashtirish olib boradi.
Bilimga asoslangan iqtisodiyot strategiyasi Singapurni quyidagi sohalarda jahon yetakchisiga aylantirdi:
- Elektronika, biotexnologiya va sun’iy intellektga asoslangan sanoat tarmoqlari;
- Startaplar, texnoparklar va ilmiy-innovatsion inkubatorlar faoliyati;
- Oliy ta’lim va biznes sektori o‘rtasida kuchli integratsiya.
Bu holat nafaqat yuqori daromadli iqtisodiyotni, balki inson kapitalining mehnat unumdorligini oshirishni 

ham ta’minlaydi.
Birinchidan, ma’lumotlarni yigʻish va siyosatni amalga oshirish osonroq, biroq raqamli texnologiyalar 

barcha mamlakatlarga ma’lumotlarni toʻplash va tahlil qilish hamda ularni siyosat ishlab chiqish maqsadlarida 
ishlatishni osonlashtirmoqda.

Ikkinchidan, mustaqillikka erishganidan Singapur oʻzi va boshqalar uchun yuqori standartlarni qoʻyadigan 
va bu standartlarga amal qilgan rahbarlar tomonidan boshqarilishi baxtiga muyassar boʻlgan. 

Uchinchidan, mahalliy inson kapitali va ishchi kuchini toʻldirish uchun Singapur koʻp sonli immigrantlarga 
bogʻliq, ba’zilari doimiy rezidentlarga aylangan, boshqalari esa vaqtinchalik vizada. Chet ellik ishchilar va 

mahalliy aholi oʻrtasidagi kelishmovchiliklarni minimallashtirish bilan birga, bu ishchi kuchini integratsiya qilish 
va samarali ishlatish ham mohir boshqaruvni talab qildi.

Toʻrtinchidan, rahbariyat Markaziy Ta’minot Jamgʻarmasi (MTJ) orqali ichki resurslarni boshqa kam 
sonli davlatlar erisha olmaydigan darajada safarbar qila oldi. MTJ infratuzilma, uy-joy va boshqa muhim 
investitsiyalarni moliyalashtirishda muhim rol oʻynadi. Shuningdek, u Medisave orqali sogʻliqni saqlashni 
moliyalashtirishni qoʻllab-quvvatladi va fuqarolarning oʻz farovonligi uchun mas’uliyatini oshirdi.

Nihoyat, Singapur har doim gʻoyalar uchun ochiq va oʻrganishga ishtiyoqli boʻlib, samaradorlikni oshirish 
va raqobatchilardan bir qadam oldinda qolish uchun innovatsiyalarga va yangi texnologiyalardan (masalan, 
elektron hukumat va ta’lim va sogʻliqni saqlashda elektron hujjatlardan foydalanish) foydalanishga tayyor. 
Masalan, hukumat nomoddiy kapitalni (masalan, intellektual mulk (IM), dizayn, brendlar va firmaga xos bilimlar) 
va Milliy tadqiqot fondi kabi agentliklarni faol ravishda qurmoqda. Iqtisodiyotning oʻsish potentsialini oshirish 
uchun katta miqdordagi tadqiqotlarni amalga oshirmoqda. Oʻsishni ragʻbatlantirish uchun inson kapitali, 
infratuzilma va innovatsiyalarga doimiy e’tibor boshqa mamlakatlar taqlid qilishi mumkin.

Singapur inson kapitaliga sarmoya kiritish yuqori foyda keltirishini va imkonsiz narsa yoʻqligini koʻrsatdi. 
Uning namunasi boshqalarni oʻz sa’y-harakatlarini ikki baravar oshirishga ilhomlantirishi kerak, Singapur 
modelini toʻliq takrorlash uchun emas, balki uning muvaffaqiyatli rivojlanish strategiyasini oʻrganish uchundir.

X U L O S A  V A  T A K L I F L A R 
Inson kapitali bugungi kunda milliy iqtisodiy o‘sish va ijtimoiy barqarorlikning asosiy tayanchlaridan biri 

sifatida qaralmoqda. Davlatlarning uzoq muddatli taraqqiyoti ko‘p jihatdan ta’lim, sog‘liqni saqlash, ilm-fan va 
innovatsion texnologiyalar sohalariga yo‘naltiriladigan investitsiyalarning hajmi va sifatiga bog‘liqdir. Jahon 
tajribasi shuni ko‘rsatadiki, inson kapitaliga yo‘naltirilgan izchil sarmoyalar milliy boylikning oshishi, ijtimoiy 
farovonlikning mustahkamlanishi va global raqobatbardoshlikning kuchayishiga xizmat qiladi.

Xususan, Singapur tajribasi inson kapitaliga tizimli va maqsadli investitsiyalar orqali tabiiy resurslarga 
tayanmasdan ham yuqori iqtisodiy natijalarga erishish mumkinligini yaqqol namoyon etdi. Bu model ta’lim sifati, 
sog‘liqni saqlash tizimi samaradorligi, innovatsion rivojlanish va davlat siyosatining izchilligi orqali barqaror 
taraqqiyotga erishishda inson resurslarining hal qiluvchi rolini isbotladi.

O‘zbekiston sharoitida ham inson kapitalini rivojlantirish ustuvor yo‘nalish sifatida qaralishi lozim. 
Xususan, bolalikdan boshlab sog‘liqni saqlash va ta’limga qaratilgan investitsiyalarni kuchaytirish, yoshlarning 
innovatsion salohiyatini rivojlantirish va mehnat bozoriga mos kadrlarni tayyorlash orqali milliy iqtisodiyotning 
raqobatbardoshligi va barqarorligi ta’minlanadi.

Umuman olganda, inson kapitaliga yo‘naltirilgan samarali siyosat va investitsiyalar mamlakatning uzoq 
muddatli iqtisodiy yuksalishi, ijtimoiy barqarorlik va barqaror rivojlanishning poydevorini yaratadi. Shu bois, 
inson kapitalini rivojlantirish strategiyasi milliy rivojlanish konsepsiyalarining markazida turishi zarur.

